ՀԻՄՆԱՎՈՐՈՒՄ 
«ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԿԱՐԳԸ ԵՎ ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ՉԱՓԱՆԻՇՆԵՐ[image: ]Ը ՀԱՍՏԱՏԵԼՈՒ ՄԱՍԻՆ»  ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1920-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
[bookmark: _Hlk171583142]«Ճանապարհային անվտանգության ազդեցության գնահատման կարգը և ճանապարհային անվտանգության ազդեցության գնահատման չափանիշներ[image: ]ը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» 2024 թվականի հուլիսի 4-ի ՀՕ 299-Ն օրենքի (այսուհետ՝ Օրենք) 19․1-րդ հոդվածի 4-րդ մասով նախատեսված ճանապարհային անվտանգության ազդեցության գնահատման կարգ հաստատելու պահանջով, որը բխում է ՀՀ վարչապետի 01.06.2019թ. թիվ 666-Լ որոշման 1-ին հավելվածով հաստատված ԵՄ և ատոմային էներգետիկայի եվրոպական համայնքի ու դրանց անդամ պետությունների միջև կնքված Համապարփակ և ընդլայնված գործընկերության համաձայնագրի (այսուհետ՝ Համաձայնագիր) կիրարկման ճանապարհային քարտեզի 32-րդ կետի՝ մասնավորապես Համաձայնագի Հավելված 1-ով նախատեսված  «Եվրոպական խորհրդարանի և Խորհրդի 2008 թվականի նոյեմբերի 19-ի  2008/96/ԵՀ «Ճանապարհային ենթակառուցվածքի անվտանգության կառավարման մասին» հրահանգի (այսուհետ՝ Հրահանգ) պահանջներին համապատասխան Հայաստանի Հանրապետության ընդհանուր օգտագործման ճանապարհների ճանապարհաշինարարական ծրագրերի իրականացման բոլոր փուլերում ճանապարհային անվտանգության աուդիտի կիրառման գործընթացներ ներդնելու և պահանջով։

Միաժամանակ, հաշվի առնեով, որ Նախագծով սահմանվում է, որ ճանապարհային անվտանգության ազդեցության գնահատում պետք է իրականացվի նաև, երբ համայնքների գլխավոր հատակագծերի, քաղաքաշինական գոտևորման նախագծերի, համակցված տարածական պլանավորման փաստաթղթերով, ինչպես նաև առանձին հողամասի նպատակային նշանակության փոփոխության մասով գլխավոր հատակագծում փոփոխության փաստաթղթերի փաթեթում նախատեսվում (պահանջվում) են կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ, ուստի անհրաժեշտություն է առաջանում փոփոխություն և լրացումներ կատարել նաև ՀՀ կառավարության 2011 թվականի դեկտեմբերի 11-ի թիվ 1920-Ն որոշման մեջ։
 

2. Ընթացիկ իրավիճակը և խնդիրները
Հայաստանի Հանրապետության տրանսպորտային համակարգի կարևորագույն խնդիրներից է երկրի ճանապարհատրանսպորտային ենթակառուցվածքների գործունեության արդյունավետության բարձրացումը, ինչպես նաև տնտեսության և ազգաբնակչության պահանջների բավարարման որակի բարձրացման միջոցով՝ անվտանգ և արդյունավետ տրանսպորտային ծառայությունների ապահովումը։
[bookmark: _Hlk150886581]Սակայն վիճակագրական տվյալների համաձայն` վերջին 10 տարիներին Հայաստանում  ճանապարհատրանսպորտային պատահարների հետևանքով զոհերի թիվը աճել է: Եթե 2010 թվականին այդ թիվը 294 էր‚ ապա 2023 թվականին՝ 378, իսկ 2024  թվականին 333-ի, իսկ 2025-ին՝ 283-ի:
Նշվածից հետևում է, որ Հայաստանում ճանապարհային անվտանգության ամենաբարձր մակարդակին հասնելու համար անհրաժեշտ է ձեռնարկել համապատասխան միջոցներ «Տեսլական զրո» (Vision Zero) և «Անվտանգ համակարգային մոտեցում» (Safe System Approach) քաղաքականությանը հասնելու համար:
ՀՀ Ազգային ժողովի կողմից 2024 թվականի հունիսի 12-ին ընդունված «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» 2024 թվականի հուլիսի 4-ի ՀՕ 299-Ն օրենքում մի շարք փոփոխություննների հետ մեկտեղ օրենքը լրացվել է 4.1 գլխով, որով նախատեսվում է հիշյալ հրահանգի պահանջներին համապատասխան ՀՀ կառավարությունը պետք է հաստատի Ճանապարհային անվտանգության ազդեցության գնահատման և ճանապարհային անվտանգության վարկանիշավորման, ճանապարհային ցանցի անվտանգության տվյալների կառավարման և ճանապարհային անվտանգության ազդեցության գնահատման չափանիշները:
Նշվածի շրջանակներում իրականացվել է ճանապարհային ենթակառուցվածքների վերաբերյալ գործող ՀՀ օրենսդրության և  ԵԽ հիշյալ հրահանգի պահանջների համեմատական վերլուծություն, որի արդյունքում պարզվել է, որ ՀՀ օրենսդրությամբ թեև սահմանված է ճանապարհային երթևեկության անվտանգության ոլորտին առնչվող որոշակի դրույթներ («Ավտոմոբիլային ճանապարհների մասին» օրենքի 15-րդ հոդված), սակայն դրանք բավարար չեն ճանապարհային ենթակառուցվածքնրի անվտանգությունը կառավարելու համար և Օրենքը ԵՄ օրենսդրությանը համապատասխանեցնելու և ներդաշնակեցնելու անրաժեշտություն կա։ 
Հրահանգի 1-ին հոդվածի 2-րդ և 3-րդ կետերի համաձայն՝ Հրահանգը կիրառվում է անդրեվրոպական ճանապարհային ցանցի (TEN-T) մաս կազմող ճանապարհների, մայրուղիների և այլ առաջնային ճանապարհների, ինչպես նաև ԵՄ ֆինանսավորմամբ կառուցված ճանապարհների նկատմամբ (բացառությամբ այն ճանապարհների, որոնք բաց չեն ընդհանուր տրանսպորտային միջոցների երթևեկության համար, ինչպիսիք են հեծանվային ուղիները, կամ ճանապարհները, որոնք նախատեսված չեն ընդհանուր երթևեկության համար, ինչպես օրինակ՝ մուտքի ճանապարհները դեպի արդյունաբերական, գյուղատնտեսական կամ անտառային տարածքներ)՝ անկախ այն հանգամանքից՝ դրանք նախագծման, կառուցապատման փուլում են, թե շահագործվում են: Օրենքով նախատեսվել է, որ նոր կառուցվող և վերակառուցվող ճանապարհները պետք է ենթարկվեն ճանապարհային անվտանգության ազդեցության գնահատման, ինչպես նաև առնվազն 5 տարին մեկ պետք է իրականացվի ամբողջ ավտոմոբիլային ցանցի անվտանգության գնահատում և վարկանիշավորում։
Հրահանգի նախաբանի 5-րդ կետի համաձայն՝ ճանապարհային անվտանգության ազդեցության գնահատումը պետք է ռազմավարական մակարդակով ցույց տա ենթակառուցվածքի ծրագրի պլանավորման տարբեր այլընտրանքների ճանապարհային անվտանգության վրա ունեցած ազդեցությունները, եւ դրանք պետք է կարեւոր դեր խաղան երթուղիների ընտրության ժամանակ: 
Հրահանի համաձայն՝ Ճանապարհային անվտանգության ազդեցության գնահատումն իրականացվում է Նախագծի պլանավորման նախնական փուլում՝ նախքան ենթակառուցվածքային ծրագրի հաստատվելը, որը պետք է բավարարի Հրահանգի 1-ին հավելվածով սահմանված չափանիշները: Ճանապարհային անվտանգության ազդեցության գնահատումը ներկայացնում է ճանապարհային անվտանգության դիտարկումները, որոնք նպաստում են առաջարկվող լուծման ընտրությանը: (2008/96/ ԵՀ հրահանգի 3-րդ հոդված 2-րդ և 3-րդ մասեր)։ 
Միաժամանակ, պետք է նշենք, որ Օրենքի 19․1-րդ հոդվածի 4-րդ մասով նախատեսված է նաև, որ Նախագծով պետք է հաստատվի նաև ճանապարհային անվտանգության վարկանիշավորման կարգը։ Սակայն հաշվի առնելով, որ միջազգային փորձի ուսումնասիրման և վերլուծության արդյունքում ճանապարհային անվտանգության վարկանիշավորումը իրականացվում է գոյություն ունեցող ավտոմոբիլային ճանապարհային ցանցի գնահատման արդյունքում, որը ճանապարհային անվտանգության ազդեցության գնահատման մաս չի կազմում և իր բնույթով ծավալուն և տեխնիկան է, ուստի նպատակահարմար է նշված կարգավորումները ներկայացնել առանձին ենթաօրենսդրական ակտով։ Նշվածի շրջանակներում անհրաժեշտություն է առաջանում փոփոխություններ իրականացնլ նաև «Ավտոմոբիլային ճանապարհների մասին» ՀՀ օրենքում՝ սահմանելով «ամբողջ ճանապարհային ցանցի անվտանգության գնահատում» հասկացությունը։ Օրենքի նախագիծը գտնվում է շրջանառության մեջ և ՀՀ օրենդրությամբ սահմանված կարգով կներկայացվի ՀՀ կառավարության քննարկմանը։ Նշվածով պայմանավորված անհրաժեշտություն է առաջանում վերանայել նաև «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» 2024 թվականի հուլիսի 4-ի ՀՕ 299-Ն օրենքի 16-րդ հոդվածի 2-րդ մասով նախատեսված ենթաօրենսդրական ակտերի ընդունման ժամկետը՝ այն երկարաձգելով մեկ տարով։
Նախագծերի փաթեթով ներկայացվում է «ՀՀ կառավարության 2011 թվականի դեկտեմբերի 11-ի թիվ 1920-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծ, որտեղ սահմանվում են դրույթներ, որ եթե համայնքների գլխավոր հատակագծերի, քաղաքաշինական գոտևորման նախագծերի, համակցված տարածական պլանավորման փաստաթղթերով, ինչպես նաև առանձին հողամասի նպատակային նշանակության փոփոխության մասով գլխավոր հատակագծում փոփոխության փաստաթղթերի փաթեթում նախատեսվում (պահանջվում) են կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ, ուստի ահնրաժեշտ է իրականացնել այն ճանապարհների ճանապարհային անվտանգության ազդեցության գնահատում։


3. Կարգավորման նպատակը և բնույթը
Իրավական ակտի ընդունման արդյունքում նախատեսվում է ԵՄ Համաձայնագրի հիշյալ հրահանգի և Օրենքի պահանջներին համապատասխան Նախագծով սահմանել ճանապարհային անվտանգության ազդեցության գնահատման կարգը և ճանապարհային անվտանգության ազդեցության գնահատման չափանիշներ[image: ]ը։

Ճանապարհային անվտանգության ազդեցության գնահատման նպատակն է, մինչև նոր կառուցվող կամ վերակառուցվող ավտոմոբիլային ճանապարհի ծրագրի (այսուհետ՝ Ծրագիր) նախագծանախահաշվային աշխատանքներ սկսելը, դիտարկել ճանապարհային անվտանգության տեսանկյունից ճանապարհի առաջարկվող տարբերակները, համեմատել յուրաքանչյուր տարբերակի ազդեցությունը ճանապարհային անվտանգության վրա և որոշել, թե որ տարբերակն է տալիս ճանապարհային անվտանգության տեսանկյունից լավագույն արդյունքը:բարելավման համար ծախսվող գումարները չգերազանցեն դրա շրջանակներում կատարված միջոցառումների արդյունքում սպասվող  օգուտները: 
Ճանապարհային անվտանգության ազդեցության գնահատման Նախագծով սահմանվում է, որ՝
1) ճանապարհային անվտանգության ազդեցության գնահատումը կիրառվում է այն բոլոր խոշոր ճանապարհաշինական ծրագրերի նկատմամբ, որոնց իրականացման արդյունքում փոփոխության կենթարկվի ճանապարհային ցանցի թողունակությունը և կհանգեցնի գործող ճանապարհային ցանցի անվտանգության ցուցանիշների էական փոփոխության:
2) Գնահատումը իրականացվում է նախագծի նախնական պլանավորման փուլում և պետք է օգտագործվի որպես Ծրագրի տարբերակների ընտրության գործիքներից մեկը
3) Ճանապարհային անվտանգության ազդեցության գնահատման գործընթացը չի նույնականացվում ճանապարհային անվտանգության աուդիտի հետ։ Ճանապարհային անվտանգության աուդիտի իրականացումը՝ անկախ և օբյեկտիվ գնահատում է, որը իրականացվում է Հայաստանի Հանրապետության կառավարության որոշմամբ սահմանված կարգով․
4) Պետք է իրականացվի ճանապարհային անվտանգության ազդեցության գնահատման գործընթացում նախնական և հետագա գնատատումներ․
5) Նախնական գնահատման փուլում ուսումնասիրում է դիտարկվող յուրաքանչյուր տարբերակի ճանապարհային անվտանգության հետևանքները, ներառյալ՝ «Ոչինչ չանել» և «Անել նվազագույնը» սցենարների տարբերակները․
6) հետագա գնահատումները իրականացվում են Ծրագրում էական փոփոխություններ կատարվելու դեպքում և նախագծային աշխատանքների նախագծման գործընթացի կարևոր փուլերում՝ ըստ անհրաժեշտության․
7) [bookmark: _Toc11907][bookmark: _Toc11908][bookmark: _Toc11909][bookmark: _Toc11910]Ծրագրի ճանապարհային անվտանգության ազդեցության գնահատման գործընթացի իրականացման չափանիշները (Ծրագրի և դրա նպատակների, ւսումնասիրվող տարածքի Ծրագրի ազդեցության գոտու, ճանապարհային անվտանգության առկա խնդիրների, ճանապարհային անվտանգության նպատակների սահմանումը, նտրանքները, ներառյալ՝ «Ոչինչ չանել» և «Անել նվազագույնը» սցենարները, առաջարկվող այլընտրանքների ճանապարհային անվտանգության  ազդեցության վերլուծությունը, համեմատությունը և դասակարգումը)․
8) ճանապարհային անվտանգության ազդեցության գնահատման հաշվետվությունը և արձագանը դրան վերաբերյալ։
9) եթե Հայաստանի Հանրապետության համայնքների գլխավոր հատակագծերի, քաղաքաշինական գոտևորման նախագծերի, համակցված տարածական պլանավորման փաստաթղթերով, ինչպես նաև առանձին հողամասի նպատակային նշանակության փոփոխության մասով գլխավոր հատակագծում փոփոխության փաստաթղթերի փաթեթում նախատեսվում (պահանջվում) են կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ, ապա նշված փաստաթղթերով նախատեսված կառուցվելիք ճանապարհները (փողոցները) պետք է ենթարկվեն ճանապարհային անվտանգության ազդեցության գնահատման՝ Նախագծին համապատասխան։
9-րդ ենթակետով նշված պահանջների ապահովման նպատակով՝ ներկայացվում է «ՀՀ կառավարության 2011 թվականի դեկտեմբերի 11-ի թիվ 1920-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծով առաջարկվում է Հայաստանի Հանրապետության համայնքների գլխավոր հատակագծերի, քաղաքաշինական գոտևորման նախագծերի, համակցված տարածական պլանավորման փաստաթղթերով, ինչպես նաև առանձին հողամասի նպատակային նշանակության փոփոխության մասով գլխավոր հատակագծում փոփոխության փաստաթղթերի փաթեթում նախատեսել ճանապարհային անվտանգության ազդեցության գնահատման պահանջ, եթե այդ փաստաթղթերի փաթեթում նախատեսվում (պահանջվում) են կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ, ապա նշված փաստաթղթերով նախատեսված կառուցվելիք ճանապարհները (փողոցները)։ նշվածով պայմանավորված լրացումներ են կատարվում հիշյալ որոշման 1-ին հավելվածի 74-րդ կետում, ինչպես նաև 2-րդ հավելվածի 27-րդ և 34-րդ կետերում։  


4. Նախագծի մշակման գործընթացում ներգրաված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքները
Նախագծի ընդունման արդյունքում կսահմանվեն ճանապարհային անվտանգության ազդեցության գնահատման պահանջներ նոր կառուցվաղ և վերակառուցվող ճանապարհային ծրագրերում, որը հնարավորություն է տալիս դեռևս ճանապարհաշինական ծրարգրերի վաղ իրականացման փուլում կանխարգելել հնարավոր ճանապարհատրանսպորտային պատահարները, այդ թվում նաև դիտարկելով Ծրագիրը շարունակելու սցենարը։

6. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեում ծախսերի և եկամուտների փոփոխություն չի առաջանում: Սակայն Նախագծով նախատեսվող կարգավորումների արդյունքում նոր կառուցվելի կամ վերակառուցվելիք ճանապարհային ծրագրերի իրականացման դեպքում որոշ չափով կբարձնանա նաև Ծրագրի նախագծի արժեքը, որը հավասարեցվում է ճանապարհային անվտանգության աուդիտի իրականացման համար պահանջվող ֆինանսական միջոցների չափին։

7. Կապը ռազմավարական փաստաթղթերի հետ 
	Նախագիծը բխում է Կառավարության 2021-2026թթ. ծրագրի «3.2 Ճանապարհաշինություն» գլխի 3-րդ պարբերության 11-րդ կետի՝ «ճանապարհային անվտանգության համակարգի ներդրում՝ ճանապարհային անվտանգության ԵՄ հրահանգներին համապատասխան» և 13-րդ կետի՝ «ճանապարհային ոլորտում գործող օրենսդրության գնահատում և արդիականացում» միջոցառումների իրականացման ահրաժեշտությունուից։ 

